
tarmoqlarining matematik va dasturiy ta’minoti

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot

08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

EKISHDA CHIGITNI BIR XIL TARQATISH VA 
OPTIMALLASHTIRISH USULLARI

Imomov Shavkat Jaxonovich 

xo‘jaligini mexanizatsiyalash 
muhandislari instituti Milliy tadqiqot 
universiteti, Traktorlar va avtomobillar 

ORCID: 0009-0001-0191-7430

Annotatsiya. Maqolada paxtachilikda chigit ekish jarayonini takomillashtirishga qaratilgan tadqiqot natijalari keltirilgan. 
Mavjud mulchalovchi agregatlar tahlili ularning aksariyati ekish jarayoni bilan integratsiya qilinmaganligini ko‘rsatdi. 
2021-2025-yillarda olib borilgan tadqiqotlar davomida seyalka ishlash parametrlari, urug‘ ajratish aniqligi, agregat tezligi 
hamda tuproqning mulchalanganlik darajasining ekish sifatiga ta’siri o‘rganildi. Olingan natijalarga ko‘ra, urug‘ ajratish 
mexanizmlarini optimallashtirish orqali ikkilamchi to‘kilish 17-22 % ga kamaydi, vakuumli sepkichlarda urug‘ ajratish 
aniqligi 96 % gacha oshdi. Tuproq mulchalanganlik darajasi 52-56 % bo‘lganda avtomatlashtirilgan chuqurlik nazorati 
ekish chuqurligining barqarorligini ta’minladi. Bundan tashqari, optimal ish rejimlarida urug‘ sarfi 9-10 % ga, ekish vaqti 
esa 10-15 % ga qisqardi hamda ko‘chatlarning bir tekis unib chiqishi 12 % ga yaxshilandi. Tadqiqot natijalari chigit ekish 
jarayonida mulchalash va seyalka parametrlarini avtomatlashtirish yuqori samaradorlikka ega ekanligini ko‘rsatadi.

Kalit so‘zlar: chigit ekish, mulchalash, seyalka, avtomatlashtirish, ekish sifati.
Abstract. The article presents research results aimed at improving the cotton seed planting process. An analysis of 
existing mulching units showed that most of them are not integrated with the planting operation. Studies conducted 
during 2021-2025 investigated the effects of planter operating parameters, seed metering accuracy, aggregate speed, 
and soil mulching level on planting quality. The results demonstrated that optimization of seed separation mechanisms 
reduced secondary seed loss by 17-22%, while the seed metering accuracy of vacuum planters increased to 96%. 
At a soil mulching level of 52-56%, automated depth control ensured stable planting depth. In addition, under optimal 
operating modes, seed consumption decreased by 9-10%, planting time was reduced by 10-15%, and uniform seedling 
emergence improved by 12%. The findings indicate that automation of planter parameters and mulching processes can 
significantly enhance the efficiency of cotton seed planting.

Keywords: cotton seed planting, mulching, planter, automation, planting quality.
Аннотация. В статье представлены результаты исследований, направленных на совершенствование процесса 
посева семян хлопчатника. Анализ существующих мульчирующих агрегатов показал, что большинство из них 
не интегрированы с процессом посева. В ходе исследований, проведённых в 2021-2025 годах, изучено влияние 
рабочих параметров сеялки, точности дозирования семян, скорости агрегата и степени мульчирования почвы на 
качество посева. Полученные результаты показали, что оптимизация механизмов разделения семян позволила 
снизить вторичное осыпание на 17-22 %, а в вакуумных высевающих аппаратах точность дозирования повысилась

до 96 %. При степени мульчирования почвы 52-56 % автоматизированный контроль глубины обеспечил 
стабильность глубины посева. Кроме того, при оптимальных режимах работы расход семян сократился на 
9-10 %, время посева – на 10-15 %, а равномерность всходов улучшилась на 12 %. Результаты исследований 
свидетельствуют о высокой эффективности автоматизации параметров сеялки и мульчирования при посеве 
семян хлопчатника.

Ключевые слова: посев семян хлопчатника, мульчирование, сеялка, автоматизация, качество посева.

K I R I S H
O‘zbekistonda ishlab chiqarilayotgan mulchalovchi agregatlarning aksariyati paxtachilik uchun 

mo‘ljallangan bo‘lib, ular asosan paxta qoldiqlarini maydalash va mulchalashga xizmat qiladi (PM-2,2; PM-1,8), 
qator oralariga organik mulchani tarqatish va ishlov berishga mo‘ljallangan kultivatorlar (KRN-M), shuningdek, 
daraxt shox-shabbalarini maydalashga mo‘ljallangan agregatlar (SHMP-1)dan iborat.

Rossiyada ishlab chiqarilayotgan mulchalovchi mashinalar asosan quruq hududlar sharoitiga 
moslashtirilgan bo‘lib, diskli mulchalovchi agregatlar (DMT-3,0; DMT-4,5), mexanik kultivatorlar (AGD seriyasi) 
hamda rotorli frezer-mulchalovchilar (FRM-1,6) keng qo‘llaniladi [1].

Shu bilan birga, AQSh va Yevropa mamlakatlarida ishlab chiqarilayotgan mulchalovchi agregatlar orasida 
John Deere Mulch Tiller (AQSh), Kuhn HR Series Mulchers (Fransiya), Maschio Gaspardo Mulchers (Italiya) 
hamda CLAAS CultiMulch (Germaniya) kabi zamonaviy mashina-agregatlar mavjud. Biroq ushbu agregatlarning 
asosiy qismi ekish jarayoni bilan bevosita integratsiya qilinmagan bo‘lib, ular asosan alohida kultivatsiya, 
disklash yoki frezerlash ishlarida qo‘llaniladi. Natijada, chigit ekish jarayonida mulchalashni bir vaqtning o‘zida 
amalga oshirish imkoniyati cheklangan bo‘lib, bu ekish texnologiyalarini kompleks optimallashtirish zarurligini 
ko‘rsatadi.

M A V Z U G A  O I D  A D A B I Y O T L A R  S H A R H I
Chigit ekish jarayonida seyalkaning ishlash parametrlarini optimallashtirish, urug‘larning tuproqqa bir xil 

joylashishini hamda qator bo‘ylab mu’tadil tarqalishini ta’minlash zamonaviy agrotexnologiyalarning muhim 
talablaridan hisoblanadi [2-4]. Shu sababli, ekish agregatlarining konstruktiv yechimlarini takomillashtirish va 
ularning texnologik rejimlarini ilmiy asoslash dolzarb masalalardan biri hisoblanadi.

Ekish uchun ajratiladigan urug‘ partiyalarining mexanik tozalanish darajasidagi farqlar urug‘larning 
o‘lchami, massasi va aerodinamik xossalariga ta’sir ko‘rsatib, sepkich mexanizmlarining barqaror ishlashini 
qiyinlashtiradi hamda qator bo‘ylab urug‘larning bir tekis taqsimlanmasligiga olib keladi [4-6]. Bundan 
tashqari, tuproqning fizik holatidagi nomutanosibliklar zamonaviy seyalkalarda ekish chuqurligini aniq saqlash 
imkoniyatini cheklaydi, natijada ko‘chatlarning bir maromda unib chiqishi ta’minlanmaydi.

Shu bilan birga, agregat harakat tezligini optimal darajada ushlab turish, energiya va urug‘ sarfini 
me’yorlashtirish, mexanizmlar ishonchliligini oshirish hamda raqamlashtirilgan yechimlarni joriy etish 
paxtachilikda ekish jarayonlarini takomillashtirishning ustuvor yo‘nalishlari hisoblanadi.

T A D Q I Q O T  M E T O D O L O G I YA S I
Yuqorida keltirilgan kamchiliklarni bartaraf etish maqsadida 2021-2025-yillarda biz tomonimizdan chigit 

ekishning seyalka asosida amalga oshiriladigan texnologik jarayonini optimallashtirish masalalari bo‘yicha bir 
qator konstruktiv yechimlar taklif etildi.

Dastlabki tadqiqotlar (2021-2022-y.) davomida chigitning fizik-mexanik xossalari – massasi, geometrik 
o‘lchamlari, ishqalanish koeffitsiyenti va namligi, shuningdek, ekin dalasidagi tuproqning mulchalanganlik 
darajasining sepish sifatiga ta’siri o‘rganildi. Urug‘ oqimidagi beqarorliklar sepkich mexanizmlarida bosim va 
tezlikning o‘zgarishiga olib kelishi qayta tahlil qilindi. Shu bois, dalaning tekisligi, tuproqning mulchalanganlik 
darajasi hamda sepish mexanizmlarida urug‘ berilishining muvozanatini ta’minlash asosiy vazifa etib belgilandi.

Ma’lumki, agrotexnologik jarayonlarda namlikni saqlash, tuproq haroratining barqarorligi, tuproq zichligining 
me’yoriy holati, eroziyadan muhofaza qilish hamda ekiladigan urug‘ning chuqurlik bo‘yicha barqaror joylashuvi 
muhim ahamiyat kasb etadi. Shu nuqtayi nazardan, chigit ekish jarayonida tuproqning mulchalanganlik darajasi 
40-60 % atrofida bo‘lishi eng optimal variant hisoblanadi. Bu ko‘chatlarning bir me’yorda unib chiqishini, ekish 
chuqurligining barqaror saqlanishini hamda tuproq namligining saqlanib qolishini ta’minlaydi. Mazkur omillarni 
inobatga olgan holda tajriba o‘tkazish uchun dala maydoni tayyorlandi.

Bunda ekish seyalkasining harakat tezligi (v), chigit tashlash chastotasi (f) va urug‘ chiqishi miqdori (q) 
o‘rtasidagi funksional bog‘lanish quyidagi ko‘rinishda ifodalandi:

q = n·f/v,
bu yerda: n – tashlab berish tuynuklar soni.

T A H L I L  V A  N A T I J A L A R
Tadqiqotlar davomida olingan natijalarga ko‘ra, urug‘ ajratish mexanizmlarining aniqligi oshirilganda (to‘rt 

qatorli ekish seyalkasida, Romitan tumani Qoqoshtovon MFYda 2023-yil 6-aprel kuni o‘tkazilgan tajribalar 
asosida), ya’ni ajratkich diametri chigit o‘lchamiga moslashtirilganda, urug‘larning ikkilamchi to‘kilishi 17-22 % 
ga kamaydi. Vakuumli sepkichlarda esa urug‘ ajratish aniqligi 96 % gacha oshdi.

Tuproqning mulchalanganlik darajasi 52-56 % bo‘lgan sharoitda ekish chuqurligi bo‘yicha uzilishlar 
an’anaviy seyalkalarda 1,8-2,4 sm ni tashkil etgan bo‘lsa, avtomatlashtirilgan chuqurlik nazorati tizimi o‘rnatilgan 
agregatlarda bu ko‘rsatkich 0,6-0,9 sm gacha kamaydi.

Agregat harakat tezligi o‘zgartirib borilgan sharoitda (Buxoro viloyati Vobkent tumani, Kosari MFY, Kosari 
qishlog‘i, “Buxoro Agroklaster” paxta dalasi) tezlik 4-6 km/soat oralig‘ida sinovdan o‘tkazildi. Natijalar shuni 
ko‘rsatdiki, agregatning o‘rtacha 5 km/soat tezlikda ishlashi urug‘larning qator bo‘ylab optimal tarqalishini 
ta’minladi, tezlik oshirilganda esa urug‘ to‘kilishi 12-15 % ga ortishi aniqlandi.

Tadqiqotlar natijasida erishilgan resurs tejamkorlik ko‘rsatkichlariga ko‘ra, optimal ish rejimlarida urug‘ sarfi 
9-10 % ga kamaydi, ekish vaqti 10-15 % ga qisqardi, traktor yoqilg‘i sarfi taxminan 8 % ga tejaldi hamda chigit 
ko‘chatlarining bir xilda unib chiqishi 12 % ga yaxshilandi.

X U L O S A  V A  T A K L I F L A R
Olingan natijalar shuni ko‘rsatadiki, chigit ekish jarayonida tuproq yuzasidagi kesaklarning maydalanganlik 

darajasi hamda chigitni tashlash mexanizmlari parametrlarini aniq va asosli tanlash muhim ahamiyatga ega. 
Tuproqning fizik holati o‘zgaruvchan bo‘lgan sharoitlarda avtomatlashtirilgan chuqurlik nazorati tizimlaridan 
foydalanish ekish sifatini ta’minlashda muhim rol o‘ynaydi.

Shuningdek, aniq dehqonchilik texnologiyalarini, jumladan GPS navigatsiya tizimlari, sensorlar va 
intellektual boshqaruv bloklarini joriy etish chigitning bir maromda unib chiqishini barqarorlashtirish hamda 
ekish jarayonining umumiy samaradorligini oshirishda yuqori natija berishi mumkin.

